
Son efectivos os espazos protexidos para a conser-
vacion da biodiversidade e o benestar humano?

Sebastian Villasante e Andrés Ospina-Alvarez*

No actual contexto de emerxencia climatica é prioritario ampliar a proteccién dos espazos protexidos do planeta
que destacan pola sUa riqueza natural e a sUa biodiversidade. Neste sentido acadan maior relevancia as areas
marifias protexidas, que conforman mais do 70% da superficie do planeta e albergan nas suas augas un inxente
numero de especies e ecosistemas que en boa parte seguen sendo descofiecidos para a ciencia e a sociedade.

Os océanos son unha peza esencial nos sistemas que,
desde milléns de anos atras, fixeron posible a vida na
Terra. Regulan o clima, achegan auga potable, alimen-
tos e proporcionan benestar para a humanidade. Pero
afrontan hoxe en dia un importante deterioro en forma
de competencia polo espazo marifio, contaminacion,
acidificacién e sobreexplotacién de recursos que xa im-
pactan nos grandes mares do planeta.

Nos ultimos anos conseguironse importantes avances.
Entre eles destacan a aposta global polo cumprimento
dos Obxectivos de Desenvolvemento Sustentable das
Naciéns Unidas, nomeadamente o nimero 14, dedicado
a Vida Submarina. Tamén é o caso do obxectivo 30by30,
que pretende que, para o ano 2030, o 30% dos océa-
nos globais estean considerados como areas marifas
protexidas (AMPs) ou baixo outras medidas efectivas de
conservacion.

A proteccion destas areas marifias vai ser, sen dubida,
un reto central nas politicas publicas nas vindeiras dé-
cadas. Mais cémpre ter en conta que, alén do enfoque
centrado na conservacion, arredor das areas marifias
viven comunidades humanas e realizanse diversas acti-
vidades sociais, econémicas e culturais que non poden
ser excluidas deste proceso.

Os servizos ecosistémicos marinos

Mais dun terzo da poboacion mundial reside nas zonas
costeiras do planeta. E, en moitos casos, as actividades
gue ocupan a esta xente estan vinculadas ao mar. Son
os chamados Servizos Ecosistémicos Marifios (SEM), que
abranguen os bens, servizos e beneficios econémicos

e socio-culturais que os océanos e o litoral achegan as
persoas e os seus diversos modos de organizacion e
interaccién social. Isto é, van desde a presenza de de-
terminadas especies marifias ata a influencia que o mar
ten nas artes e no modo de vida dun determinado lugar
(como ben se pode ver no caso de Galicia), pasando pola
importancia destes enclaves para as actividades recrea-
tivas, o turismo ou a investigacion cientifica.

O concepto de “servizos ecosistémicos” é unha ferra-
menta Util non s6 para que os tomadores de decisiéns
adquiran conciencia do valor da natureza para o benes-
tar humano, senén tamén para comprender as numero-
sas interaccions entre o home e a natureza no contexto
dos desafios globais, como o cambio climatico e a degra-
dacion da biodiversidade.

O escenario ideal seria, por tanto, aquel no que se in-
tegren todos estes servizos ecosistémicos marifios do
xeito mais harmaonico posible coa conservacién da biodi-
versidade. E para iso hai que realizar unha analise multi-
dimensional, desde diversas perspectivas cientificas, na
medida en que abordar a problematica s6 desde unha
disciplina (bioloxia, economia, etc.) so proporcionara evi-
dencia cientifica parcial, incompleta e posiblemente ses-
gada, en especial para os tomadores de decisiéns que
deben adoptar medidas que implican custos e benificios
para os ecosistemas e a sociedade no seu conxunto.

O proxecto ECOSER
E neste contexto no que se pon en marcha o proxecto

ECOSER: Contribucién dos servizos ecosistémicos mari-
flos de areas naturais protexidas ao benestar humano,

financiado pola Fundacién Biodiversidad. O obxectivo
central desta iniciativa é impulsar a sustentabilidade
ambiental, econémica e social dos SEM nos espazos
protexidos. O equipo estivo liderado pola Universidade
de Santiago de Compostela, e contou como socios coa
Catedra UNESCO en Desenvolvemento Litoral Sostible
(Campus do Mar), o Instituto para o Crecemento Sosti-
ble da Empresa- ICSEM, o Instituto Mediterraneo de Es-
tudios Avanzados (IMEDEA, CSIC-UIB), a Universidade de
Vigo e a Universidad de Almeria.

O grupo de traballo tomou como estudos de caso tres
espazos protexidos das costas atlantica e mediterranea
da peninsula ibérica: o Parque Nacional das Illas Atlanti-
cas, a Reserva Marifia de Interese Pesqueiro “Os Mifar-
zos"” (Galicia) e o Parque Natural de Cabo de Gata-Nijar
(Andalucia).

En cada un destes espazos, asi como no conxunto do
proxecto, avaliouse o estado dos SEM a partir do em-
prego de variables ambientais, sociais e econdmicas; e
analizouse a contribucién dos SEM no cumprimento dos
obxectivos do 2020 da Directiva Marco da Estratexia Ma-
rifia Europea e os Obxectivos de Desenvolvemento Sus-
tentable. A partir deste traballo, o proxecto abriu tamén
unha via de sensibilizacion e divulgacion para transmitir
arelevancia dos SEM para o benestar humano nas diver-
sas areas protexidas estudadas.

Fitos de ECOSER

O proxecto desenvolveuse entre 2019 e 2021, e del ex-
traéronse diversos resultados de interese, como os se-
guintes:

+ Avance no estado do cofiecemento cientifico sobre
SEM, coa creacion dunha base de datos de caracter
publica e acceso aberto formada por artigos cientifi-

cos, libros, informes técnicos, artigos de divulgacion
en prensa e proxectos de investigacién realizados
sobre a informacion biofisica, econémica e socio-
cultural de SEM, xunto a unha listaxe de fontes de
informacién e bibliografia consultadas.

Realizacién de entrevistas e tres talleres de traballo,
un por cada caso de estudo, baixo un enfoque de
traballo deliberativo, inclusivo e participativo, con
axentes do sector académico, administracion e xes-
tores de areas naturais protexidas, organizacions
de pescadores, entidades sen animo de lucro con
ambito de traballo nestas areas. Asi mesmo, elabo-
rouse un mapa dos servizos ecosistémicos analiza-
dos en cada un dos casos de estudio.

Desefio de indicadores ambientais, econémicos,
sociais e institucionais para o monitorio de SEM en
areas naturais protexidas e para obter informacion
sobre o grao de cumprimento dos ODS e da Directi-
va Marifia Europea.

Elaboracién da Guia para o manexo e vixilancia dos
servizos ecosistémicos marifios no contexto das
areas naturais protexidas. A guia conta cun proto-
colo para a avaliacion dos SEM en espazos naturais
protexidas, incluindo as dificultades e boas practi-
cas, co potencial replicabilidade noutras areas pro-
texidas do territorio espafiol, como un dos princi-
pais resultados do proxecto.

Celebracidon dun simposio virtual sobre Servizos
Ecosistémicos Marifios, celebrado en duas xorna-
das, para mostrar os resultados alcanzados durante
0 proxecto, contribuir a unha maior sensibilizacion
cidada sobre a relevancia dos servizos ecosistémi-
cos marifios e determinar os pasos precisos para
dar continuidade aos resultados do proxecto.

Ademais dos socios xa mencionados, o proxecto ECO-
SER tivo un importante apoio de entidades colaborado-
ras como o Campus de Excelencia Internacional del Mar
(CEIMAR), a Confraria de Pescadores de Lira, a Federa-
cion Nacional de Confrarias de Pescadores, a Fundacion
Lonxanet, o Grupo de Accion Costeira (GALP) Seo Fiste-
rra-Ria de Muros e Noia, a asociacién Pescartes (Pesca-
dores artesanais da Reserva Marifia de Cabo de Gata-Ni-
jar) e WWF Espafia.

ECOSER 2.0: seguir avanzando

Unha vez finalizado o primeiro proxecto, ECOSER esta
a ter continuidade con ECOSER 2.0, co novo apoio por
parte da Fundacién Biodiversidad, do Ministerio para a
Transicion Ecoléxica e o Reto Demografico, a través do
Programa Pleamar, cofinanciado polo Fondo Europeo
Maritimo e da Pesca (FEMP). Esta nova fase, que se des-
envolve durante este ano 2022, consiste na avaliacién
do nivel de conectividade dos compofientes ecoléxicos,
sociais, ambientais e institucionais dos tres casos de es-
tudo coa finalidade de analizar a efectividade das areas
naturais protexidas.

Durante o desenvolvemento de ECOSER 2.0 aplicarase
a teoria de grafos para establecer a conectividade dos
compofientes mencionados. Deste xeito visualizaranse
as relacions da rede e estableceranse indices sobre a
vinculacién entre compofientes.

Deste xeito, o traballo permitira identificar como se
desenvolven, de forma integrada, os procesos nos que
toman parte os servizos ecosistémicos. Isto é, como os
servizos son subministrados polas especies presentes
nestas areas, como son proporcionados aos beneficia-
rios directos e indirectos e como son xestionados polas
instituciéns publicas.

A andlise abordara a estrutura das redes multicapa, re-
presentando cada un dos tres casos de estudo (Cabo de
Gata, Lira e Cies) e a estrutura conxunta dunha rede que
as agrupe; a identificacion dos actores centrais (mais
importantes) en cada unha desas redes e o efecto das
conexiéns entre elementos no fluxo de informacion.
Esta informacién pode ser Util no caso de identificar as
fortalezas e debilidades no funcionamento dunha area
marifia protexida.

Con estes datos poderanse identificar os factores am-
bientais (abundancia das especies), econémicos (ren-
dibilidade), sociais (emprego) e institucionais (sistemas
de xestién) que determinan o grado de efectividade das
AMP, cunha énfase especial nos efectos do cambio cli-
matico ou a contaminacion marifia. Unha mesa de ex-
pertos valorard estes resultados e xerard unha clasifica-
cién do grao de impacto de cada nodo na rede.

Durante o proxecto organizaranse tres obradoiros de
traballo entre xestores, pescadores, usuarios e centros
de investigacion. Tamén se desenvolverd unha ferra-
menta interactiva de redes en cada unha das zonas de
estudo que permitirad visualizar a analise das relaciéns
de compensacion entre os compofientes.

E por primeira vez no campo de estudo das areas ma-
rifias protexidas desenvolverase un portal en lifia
(ECO-DATASEA) con informacién de acceso publico,
sinxelo, de alta calidade e con actualizaciéns periédicas
para cada un dos tres casos de estudo, na que se expora
como se tecen as relaciéns entre os diversos compofien-
tes das AMP a través de mapas, graficos e informes.

Esta aposta de traballo responde & nova Estratexia de
Biodiversidade da Unién Europea para o 2030, que in-
cide na necesidade de xerar cofiecemento acerca dos
beneficios sociais das AMPs asi como no importante rol
dos seres humanos como actores de cambio imprescin-
dibles para a xestién destas areas marifias. Esta ferra-
menta contribuird, ao tempo, a divulgar os avances do
proxecto achegadndoos as administraciéns, os usuarios e
os centros de investigacién. Os resultados compartiran-
se cos diversos axentes implicados e coa sociedade en
xeral, a través de obradoiros, conferencias divulgativas
e a elaboracién dunha guia que estableza as claves para
0 manexo dos servizos ecosistémicos. Con estas accions
preténdese fomentar a capacitacion dos grupos implica-
dos nestas areas para mellorar a sta xestién. Outro dos
froitos previstos deste traballo é que os resultados ob-
tidos nos tres espazos protexidos citados (Reserva dos
Mifarzos, lllas Atlanticas e Cabo de Gata) poderan esten-
derse a outras AMPs en Espafia.

